
16 अगस्‍त, 2013 को उत्तरार्थ
विषय:
वर्षा पर कृषि की निर्भरता

1089. 
डा० विजयलक्ष्मी साधौ: 

क्या कृषि मंत्री यह बताने की कृपा करेंगे कि:
(क) 
क्या यह सच है कि अधिकांश कृषि भूमि अभी भी सिंचाई के लिए वर्षा पर निर्भर है;

(ख) 
क्या यह भी सच है कि ज्यादातर किसान विशेषकर छोटे किसान अनुसूचित जातियों एवं अनुसूचित जनजातियों के हैं; और
(ग) 
यदि हां, तो सरकार द्वारा वर्षा पर निर्भरता को समाप्त करने के लिए क्या योजना बनाई जा रही है?

उत्‍तर
कृषि एवं खाद्य प्रसंस्‍करण उद्योग मंत्रालय में राज्‍य मंत्री 

(श्री तारिक अनवर)
(क): अर्थ एवं सांख्‍यिकी निदेशालय, कृषि मंत्रालय द्वारा संकलित अद्यतन भू-उपयोग सांख्‍यिकी आंकड़ों (2010-11) के अनुसार, देश में कुल सिंचित क्षेत्र (89.4 मिलियन हैक्‍टेयर) कृषि भूमि (182.0 मिलियन हैक्‍टेयर) का 49.1 प्रतिशत है।
(ख): अद्यतन कृषि गणना (2010-11) के अनुसार छोटे किसान (छोटी संचालनात्‍मक जोतो की संख्‍या) 24.71 मिलियन है जिसमें से 2.46 मिलियन अनुसूचित जाति तथा 2.88 अनुसूचित जनजाति से हैं।
(ग):  सरकार ने वर्षा सिंचित क्षेत्रो के समग्र एवं सतत् विकास की प्राथमिकता को सहमति दे दी है। कृषि मंत्रालय एवं ग्रामीण विकास मंत्रालय वाटरशेड विकास कार्यक्रमों को क्रियान्‍वित कर रहे हैं जिसके तहत् जल संरक्षण संयंत्र की शुरूआत फसलों को जीवन बचत सिंचाई प्रदान करने के लिए की जाती है। फार्म भूमि को रक्षात्‍मक सिंचाई प्रदान करने के लिए कृषि मंत्रालय के सभी मुख्‍य विकासात्‍मक कार्यक्रमों पर जोर फार्म पोखरों के निर्माण तथा जल संरक्षण के अन्‍य साधनों के लिए दिया जाता है अर्थात् राष्‍ट्रीय कृषि विकास कार्यक्रम (आरकेवीवाई), राष्‍ट्रीय खाद्य सुरक्षा मिशन (एनएफएसएम), राष्‍ट्रीय बागवानी मिशन (एनएचएम), वृहत कृषि प्रबंधन (एमएमए) आदि। इसके अलावा, उपलब्ध जल संसाधान की प्रभावी उपयोगिता के लिए, राष्‍ट्रीय सुक्ष्‍म सिंचाई मिशन का क्रियान्‍वयन जल की अपेक्षाओं को कम करने के लिए किया जा रहा है जिसके परिणामस्‍वरूप दीर्धावधि तक जल की उपलब्‍धता सुनिश्‍चित की जा सके। इसके अतिरिक्‍त, जल संसाधन मंत्रालय देश के अधिकांश क्षेत्रों में सिंचाई की सुविधा देने के लिए एक फ्लैगशिप कार्यक्रम अर्थात् त्‍वरित सिंचाई लाभ कार्यक्रम (एआईबीपी) को क्रियान्‍वित कर रहा है।  
